
Non hai planeta B. 
Por unha transición xusta 
cara a un futuro sostible e limpo.

A vivenda non é un xogo. 
Por unha vivenda digna e accesible 
para a mocidade española.

A Asemblea Xeral de Nacións Unidas aprobou en xuño de 2022 unha 
resolución pola cal se recoñece o acceso a un medio ambiente 
limpo, san e sostible como un dereito humano universal. Sendo 
as persoas novas quen máis impulsamos as medidas de loita 
contra a crise climática, así como as que máis sufriremos as súas 
consecuencias, resulta necesario que se nos teña en conta ao 
formular respostas. 

Propostas:
• Eliminar os voos nacionais curtos, contando cunha alternativa 
ferroviaria existente, directa e con diferentes frecuencias diarias 
de menos de catro horas de duración.  

• Cumprir o Pacto Verde Europeo e desenvolvelo integramente, 
con políticas climáticas centradas nunha agroecoloxía e gandaría 
sostibles que permitan o desenvolvemento das persoas novas rurais. 

Os obstáculos que atopamos as persoas novas á hora de encontrar 
unha vivenda digna e accesible que nos permita crear un fogar de 
maneira independente fan que cheguemos a idades avanzadas 
sen lograr a autonomía. Sendo a realidade actual moi diferente 
daquela na que se nos educou, existe un sentimento xeneralizado 
de frustración entre a mocidade.

Propostas:
• Aumentar o parque público de vivenda en alugueiro, actualmente 
do 2,5 %, alcanzando a media europea do 9,3 %. E que, así mesmo, 
un 30 % das citadas construcións se destine ás persoas novas, 
prestando especial atención á súa vulnerabilidade.

• Dar continuidade ao Bono Xove de Aluguer para que se converta 
nunha medida a longo prazo ampliando o financiamento para 
chegar a toda a poboación nova. De entre todas as persoas novas 
emancipadas, só se beneficiaron 70.000 (1,7 %).

O rápido progreso da sociedade require dunha lei que regule as diversas 
modalidades familiares actuais para lograr cumprir cos seus dereitos 
sociais, e coa desalentadora perspectiva que existe actualmente en 
materia de natalidade. Así mesmo, como xa establece o artigo 16 da Carta 
Social Europea: “a familia, como célula fundamental da sociedade, ten 
dereito a unha adecuada protección social, xurídica e económica, para 
lograr o seu pleno desenvolvemento”.

Neste sentido, cómpre continuar co gran impulso que se está a realizar 
no cumprimento dos dereitos LGTBI+ en España, sendo este o segundo 
país no que máis persoas pertencen a este sector, contemplando en todo 
momento a vulnerabilidade que sufrimos as persoas novas á hora de 
configurar un núcleo familiar.

Propostas:
• Creación dunha lei marco na que se regulen de maneira integral 
as diferentes modalidades de familia, que:

- Recolla programas ou axudas específicas orientadas ás persoas novas 
para impulsar o aumento da natalidade. 

- Facilitar ás familias LGTBI+ a información suficiente e as ferramentas 
legalmente previstas para acceder en condicións de igualdade ao trámite 
de adopción, acollemento e garda co fin de adopción nacional 
e internacional.

O suicidio é a principal causa de morte entre as persoas novas por 
enriba do cancro ou os accidentes de tráfico. Moitos dos problemas 
de saúde mental que sufrimos están derivados da precariedade 
laboral e a imposibilidade de emancipación. 

As persoas novas vémonos obrigadas a ir a psicólogos privados por 
non poder esperar os tempos que se nos ofrecen na sanidade públi-
ca e en moitos casos nin sequera podemos facer fronte ao custo que 
isto supón.

Propostas:
• Aprobar un Pacto de Estado pola Saúde Mental, poñendo especial 
foco nas persoas novas.

• Deseñar e implementar unha estratexia nacional contra o suicidio 
xuvenil ampliando a atención psicolóxica a centros educativos e 
reforzando centros ambulatorios e hospitais con persoal cualificado. 

Proxectos de vida autónomos. 
Para o desenvolvemento de proxectos vitais.

Nin un suicidio máis na mocidade. 
Polo dereito á saúde mental.2 4

Unha bolsa que chega 
tarde é unha bolsa que 
xa non serve.

O sistema de bolsas e axudas ao estudo desempeña un papel 
crucial na promoción da equidade educativa e a redución do 
abandono escolar. Proporcionar apoio financeiro a estudantes 
con recursos limitados facilítalles o alcance das súas metas 
académicas. Non obstante, o retraso no pagamento destas 
liñas de financiamento afecta negativamente á capacidade do 
estudantado vulnerable para concentrarse nos seus estudos e, en 
última instancia, pode provocar un abandono escolar prematuro.

Propostas:
• Modificar requisitos e prazos para que as bolsas e axudas estean 
ingresadas ao principio do curso e as familias non teñan que 
adiantar os gastos, e pasar dun sistema de contías variables 
a un de contías fixas baseadas en criterios económicos para 
que estudantes e familias coñezan o que van a recibir e teñan 
seguridade financeira.

É prioritaria a creación dunha normativa estatal marco que uni-
fique as políticas destinadas a garantir o cumprimento de todos 
os nosos dereitos sociais como persoas novas a nivel nacional. 
Ademais de unificar a doutrina xurídica en materia de mocidade, 
permitiría a regulación da educación en participación xuvenil 
dotándoa da especial relevancia que merece.

Unha das nosas máximas prioridades é o impulso da educación 
en materia de participación pública e política, logrando incidir 
en todas as iniciativas que realice a Administración pública, e na 
que estean involucrados os nosos dereitos como persoas novas. 
Tamén defendemos o recoñecemento do voluntariado como 
vía de educación non formal no que se adquiren coñecementos 
transversais das diversas realidades sociais que nos ocupan 
na actualidade, e que non ha de ser menosprezado. 

Propostas:
• Promulgación dunha lei estatal da mocidade, que recolla:

- O pleno cumprimento e garantía na creación de órganos 
de representación autonómica e municipal das persoas novas. 
- Regulación do Consello da Mocidade de España, tal e como 
estaba na lei de 1983, como representante e organismo que recolla 
as propostas da mocidade española e as traslade ás institucións.
- O recoñecemento da experiencia de voluntariado e da importan-
cia que posúe no desenvolvemento identitario e profesional 
da mocidade.
- A creación dunha Comisión da Mocidade no Congreso dos 
Deputados, destinada unicamente á consecución de iniciativas 
que contemplen os dereitos sociais das persoas novas. 

Queremos decidir. Por unha 
lei marco que recolla a voz 
da mocidade.

Cultura accesible para todas. Por unha 
mocidade sen desigualdade cultural.

O acceso á cultura por parte das persoas novas é un eixe central das 
políticas de mocidade, ademais dun eixe transversal nos ODS e o 
desenvolvemento sostible. De feito, a cuarta meta do ODS 11 é ‘’redobrar 
os esforzos para protexer e salvagardar o patrimonio cultural e natural 
do mundo”. A cultura ten un papel esencial para as persoas novas e as 
políticas de desenvolvemento sostible, especialmente naquelas que 
teñen que ver co desenvolvemento urbano e rural. 

Hai que apostar por un ocio e unhas alternativas de tempo libre para 
a mocidade que combatan a desigualdade cultural entre a poboación 
nova e, á vez, que cubran as súas expectativas propias; tratando de 
entender o acceso á cultura como unha forma de paliar as desigualda-
des sociais. 

Propostas:
• Ampliar o rango de idade para solicitar o Bono Cultural Xove, estable-
cido actualmente para aquelas persoas que fagan 18 anos, para que 
chegue ata persoas novas de entre 16 ata 30 anos.

• Aumentar o orzamento destinado ao Carné Xove, ademais de situalo 
como unha ferramenta de acceso por parte das persoas novas á 
oferta cultural nacional.

Atendendo á Declaración Universal dos Dereitos Humanos, guía e 
inspiración de toda democracia, todas as persoas teñen o dereito a 
circular libremente e a elixir a súa residencia no territorio dun Estado, 
así como a saír do seu país e buscar asilo. As persoas por diferentes 
motivacións deciden ou vense forzadas a desprazarse e migrar. O feito 
de migrar é tan antigo como a propia humanidade e supón un enri-
quecemento cultural e económico para os Estados. 

Os fluxos migratorios actuais reflicten a situación de inestabilidade 
política e económica, a emerxencia climática e as múltiples vulnera-
cións de dereitos humanos no mundo. Durante a próxima lexislatura 
hai que garantir a mellora das condicións das persoas migrantes en 
España, con especial foco nos menores non acompañados, as persoas 
novas refuxiadas e migrantes en situación administrativa irregular 
e atendendo aos diversos factores de vulnerabilidade como é o sexo, 
a raza ou a orientación sexual.

Propostas:
• Retomar a tramitación da proposta de lei de regularización de persoas 
migrantes.

• Impulsar políticas que loiten contra a discriminación dos discursos e 
delitos de odio e promovan a inclusión e cohesión social e a convivencia 
intercultural.

En defensa dos dereitos 
humanos. Polas persoas 
migrantes e refuxiadas.

A precariedade e a parcialidade é un dos principais problemas 
estruturais da mocidade española. Malia os avances en materia 
de emprego coa nova reforma laboral, quedan moitos avances por 
lograr. O máis importante é o de regular a situación das persoas 
bolseiras mediante a aprobación do Estatuto do Bolseiro.

É necesario que a mocidade tamén se involucre nos procesos de 
innovación, promovendo que as persoas novas conten con axudas, 
financiamento e asesoramento para que poidan emprender e cons-
truír as súas propias empresas.

Propostas:
• Cota cero permanente para as persoas novas que decidan 
emprender e facerse autónomos.

• Aprobación do Estatuto do Bolseiro, incluíndo na negociación a voz 
das persoas novas e das que estudan, prohibindo as prácticas non 
remuneradas e eliminando as bolsas e prácticas extracurriculares 
debido á existencia da figura do contrato en prácticas ou formación 
na reforma laboral e no artigo 11 do Estatuto dos Traballadores.

Contra a precariedade. Por unha 
aposta cara á mocidade como motor 
de desenvolvemento económico.

Voto aos 16 anos. 
Por unha cidadanía plena.

Aos 16 e 17 anos as persoas novas gozamos de certos deberes e 
dereitos cidadáns que requiren dunha ampla responsabilidade, 
como é o feito de contraer matrimonio, traballar, emanciparse 
e adquirir responsabilidades penais. Reducindo a idade de voto 
estaríanse igualando os dereitos civís a estes deberes, facendo 
efectiva a capacidade de tomar decisións sobre aspectos 
fundamentais que afectan ás nosas vidas.

Seguindo os pasos de múltiples estados membros da UE como 
Alemaña, Austria, Croacia ou Grecia, resulta conveniente ga-
rantir e igualar os dereitos participativos das persoas maiores 
de 16 anos, tendo en conta que han de ser os principais pre-
cursores e decisores de todas as políticas que lles afectan de 
maneira directa.

Propostas:
• Permitir o sufraxio pasivo e activo ás persoas de 16 e 17 anos 
mediante unha implantación progresiva en distintos tipos de 
eleccións.

